
muttomak dist, atte jabmi bajasčuoǯǯelæbme i læk?

13 Mutto jos jabmi bajasčuoǯǯelæbme i læk, de ige Kristus bajasčuoǯǯelam læk.

14 Mutto jos Kristus bajasčuoǯǯelam i læk, alma min sardnamek dalle dušševuot læ, de maida din osskodek duššalaš læ.

15 Mutto mi gavdnujuvvujep dalle Ibmel værre duođaštægjen, go Ibmel birra mi duođaštam læp, atte Kristus son bajasčuoǯǯaldattam læ; gæn bajasčuoǯǯaldattam son i læk, jos jabmek æi šadda bajasčuoǯǯaldattujuvut.

16 Dastgo jos jabmek æi bajasčuoǯǯel, de ige Kristus bajasčuoǯǯelam læk.

17 Mutto jos Kristus i læk bajasčuoǯǯelam, de din osskodek aive dušševuot læ; de ain suddoidædek gieđast di læppet;

18 de maida si lappujuvvum læk, guđek Kristus sist jabmam læk.

19 Jos Kristus dušše fal min doavvomek læ dam ællemest, de varnotemmusak mi læp buok olbmui gaskast.

20 Mutto dal læ Kristus jabmi dillest bajasčuoǯǯelam, ja šaddam læ jabmi alggošaddo.

21 Dastgo dademield go jabmem oft olbmu boft bođi, de læ maida jabmi bajasčuoǯǯelæbme oft olbmu boft boattam.

22 Dastgo nuftgo buokak Adam sist jabmek, de nuft maida ællendakkujuvvujek buokak Kristus sist.

23 Daddeke ješgutteg vuorrosis: alggo læ Kristus, ja de dak guđek Kristus olbmuk læk, su boađededines.

